
内容概要

　　《大般涅槃经今译》汉译本为四十卷，经录家列为大乘五大部经之一，共分十三品，其义理丰富
而精微，对中国人性理论的建立也产生了深远的影响，本册只是最重要几品的选译本，其选择的着眼
点在于经中的佛性理论。

Page 2



第一图书网, tushu007.com
<<大般涅槃经今译>>

书籍目录

卷一 寿命品第一之一卷二 寿命品第一之二卷三 寿命品第一之三 金刚身品第二 名字功德品第三卷四 如
来性品第四之一卷五 如来性品第四之二卷六 如来性品第四之三卷七 如来性品第四之四卷八 如来性品
第四之五第九 如来性品第四之六卷十 如来性品第四之七卷二十二 光明遍照高贵德王菩萨品第十之二
原序

章节摘录

　　大般涅槃经卷第一　　寿命品第-之一　　如是我闻，一时佛在拘尸那国力士生地，①阿利罗跋提
河边娑罗双树间。
尔时世尊，与大比丘八十亿百千人俱，前后围绕。
二月十五日临涅槃时，以佛神力出大音声，其声遍满乃至有顶。
随其类音普告众生：今日如来应正遍知怜愍众生，覆护众生，等视众生如罗喉罗③，为作归依屋舍室
宅。
大觉世尊，将欲涅槃，一切众生若有所疑，今悉可问，为最后问。
尔时世尊，于晨朝时从其面门放种种光，其明杂色，黄青赤白颇梨玛瑙光，遍照此三千大干佛之世界
，乃至十方亦复如是。
其中所有六趣众生遇斯光者，罪垢烦恼一切消除，是诸众生，见闻是已，心大忧愁。
同时举声悲啼号哭，呜呼慈父，痛哉苦哉，举手拍头；捶胸叫唤，其中或有身体战栗涕泣哽咽。
尔时大地诸山大海，皆悉震动，时诸众生共相谓言：且各裁抑莫大愁苦，当即往诣拘尸那城力士生处
。
.至如来所，头面礼敬，劝请如来莫般涅槃，住世一劫，若减一劫。
互相执手，复作是言：世间空虚，众生福尽，不善诸业，增长出世。
仁等，今当速往速往，如来不久必入涅槃。
复作是言：世间空虚，世间空虚，我等从今无有救护，无所宗仰。
贫穷孤露.一旦远离无上世尊，设有疑惑，当复问谁？
　　时有无量诸大弟子，尊者摩诃迦旃延、尊者薄俱罗、尊者优波难陀，如是等诸大比丘，遇佛光者
其身战掉，乃至大动不能自持。
心浊迷闷，发声大唤，生如是等种种苦恼。
尔时复有八十百千诸比丘等，皆阿罗汉，心得自在，所作已办，离诸烦恼，调伏诸根，如大龙王有大
威德，成就空慧，逮得已利，如旃檀林旃檀围绕，如师子王师子围绕，成就如是无量功德，一切皆是
佛之真子。
于其晨朝日始初出，离常住处嚼杨枝时，遇佛光明，并相谓言：仁等速疾漱口澡手。
作是言已，举身毛竖，遍体血现，如波罗奢花，啼泣盈目，生大苦恼。
亦欲利益安乐众生，成就大乘第一空行，显发如来方便密教，为不断绝种种说法，为诸众生调伏因缘
故，疾至佛所，稽首佛足，绕百千匝，合掌恭敬，却坐一面。
　　尔时复有拘陀罗女，善贤比丘尼、优波难陀比丘尼、海意比丘尼，与六十亿比丘尼等，一切亦是
大阿罗汉，诸漏已尽，心得自在，所作已办，离诸烦恼，调伏诸根，犹如大龙，有大威德，成就空慧
。
亦于晨朝日初出时，举身毛竖，遍体血现如波罗奢花，啼泣盈目，生大苦恼，为欲利益安乐众生，成
就大乘第一空行，显发如来方便密教，为不断绝种种说法，为诸众生调伏因缘故，疾至佛所稽首佛足
，绕百千匝，合掌恭敬，却坐一面。
于比丘尼众中复有诸比丘尼，皆是菩萨人中之龙，位皆十地，安住不动，为化众身现受女身，而常修
集四无量心，得自在力，能化作佛。
　　⋯⋯

